
Javni radovi u savremenoj
Bosni i Hercegovini, a
narocito na lokalnom nivou,
znacajno izostaju, uglavnom
se veoma malo koriste i

ne primjecuje se njihova
vrijednost. Stoga je od velike
vaznosti izgraditi kapacitete i
alate drzave.

Ova analiza ukazuje na
mogucnosti javnih radova

— pogotovo komunalnih

i socijalnih — u lokalnim
zajednicama, nude se primjeri
kako da se uspostave i
provode javni radovi, primjer
kako sistemski pristupiti —
kako je radeno kroz historiju
i kako se radi danas, te kakve
direktne i indirektne benefite
lokalne zajednice gradani i
gradanke mogu ocekivati.

1.
UuvoD

Upotreba javnih radova kao integralnog dijela ekonom-
ske politike nije nova ideja. Naprotiv, stara je koliko i sam
pojam organiziranja ljudi u druStveno-politicke zajednice,
tj. drzave. Kao i sve $to odolijeva ispitu vremena, tako su i
javni radovi doZivljavali svoje transformacije i prilagodavali
se vremenu i prostoru. Danas, kada je na snazi industrijska
revolucija, kada je op¢a mehanizacija i robotizacija odavno
uvrijezen standard, a digitalizacija procesa rada i komuni-
kacije cilj svakog drustva, treba prilagoditi javne radove
novim izazovima.

To svakako ne znadi da su javni radovi prevazidena pojava
i da za njih nema mjesta u savremenom drustvu. Oni su
svoje mjesto sigurno utemeljili, a nase propustanje da ih
koristimo prije je dokaz vlastitog nesnalazenja. U radu koji
je pred vama analizirat ¢emo historijski razvoj javnih rado-
va, teorijske pretpostavke, prakti¢nu upotrebu i njene re-
zultate. Naglasak je na perspektivi primjene javnih radova
danas, posebno u lokalnoj zajednici, te na neophodnosti
novog i drugacijeg pristupa. Ambicija javne politike je i
da ponudi mogucnosti i primjere upotrebe javnih radova
te pomogne osobama u izvr3noj i zakonodavnoj vlasti da
ih iskoriste kao vaznu i viSestruko korisnu socioekonom-
sku polugu za upravljanje drzavom u interesu gradana i
gradanki.

Trziste opcenito, a narocito u vremenu velikih socijal-
nih i ekonomskih kriza kakvu prolazimo sa epidemijom
COVID-19, zapada u periode regresije, umanjene ekonom-
ske aktivnosti, u manjak potrosnje i povecanje stope neza-
poslenosti. Drzava u takvim situacijama treba reciprocno
reagirati i kreirati protutezu kojom ¢e umanijiti efekte krize,
ublaziti socijalni udar i ubrzati ekonomski oporavak. Javni
radovi jedan su od nacina da se u ovakvim prilikama od-
govori, da se smanji nezaposlenost i povec¢a kupovna mo¢
gradana, koja povecanom potraznjom ozivljava uspavanu
ekonomiju.

Medutim, javni radovi danasnjice ne mogu biti obimnii u
istoj formi u kojoj su bili tokom najveceg dijela historije,
kada su se prvenstveno percipirali preko projekata u obla-
sti gradnje. Gradevinarstvo danas zaposljava neuporedivo
manje osoba, a priliku za javne radove trebamo traziti i na
drugim mjestima. Jedna od popularnih i rasirenih alterna-
tiva jesu komunalni i sezonski poslovi odrzavanja, ali po-
trebni su novi i vedi iskoraci u smjeru upotrebe potencijala

javnih radova u unapredenju znanja i vjestina ljudi, te u
oblasti socijalnih usluga.

lako javnim radovima pribjegavamo uglavnom u vremenu
krize, bitno je potcrtati kako oni imaju svoje permanen-
tno mjesto u svakom dijelu ekonomskog ciklusa, te da
donose viSestruke koristi drustvu. Medutim, oni ne mogu
biti zamjena za zdravu ekonomiju zasnovanu na privatnoj
inicijativi, nego su prije suplement u poljima i periodima
ekonomske regresije, katalizator ozivljavanja i unapredenja
ekonomije i odlican alat za uspostavljanje zdravih temelja
ekonomskog napretka i javnog dobra. Tako upotrijebljeni,
tempirani i provedeni, mogu imati multiplikatorski efekat
na povecanje zaposlenosti, potrosnje, porast obima proi-
zvodnje, drustvenog dohotka, te ozdravljenje i poboljsanje
ekonomije.

STA SU JAVNI RADOVI

Pod pojmom javnih radova podrazumijevaju se planski
poduhvati koje finansira i pod svojim pokroviteljstvom
provodi drzava, odnosno neka administrativna jedinica ili
institucija, pri ¢emu se zaposljava znacajan broj pripadnika

odredene populacije, a Ciji je rezultat opce dobro i opca
korist.

Oni mogu obuhvatati najrazli¢itije oblasti, poput velikih
gradevinskih zahvata (izgradnja puteva, mostova, aerodro-
ma, elektroenergetskih postrojenja, vodovoda, itd.), zastite
gradana, dobara i okoline (izgradnja nasipa, poSumljava-
nje, izgradnja sklonista, itd.), odrzavanje i uredenje (se-
zonski radovi, odrzavanje Cistoce, rekonstrukcije objekata,
izgradnja drustveno korisnih sadrZaja, itd.), kao i oblast
usluga i humanitarne pomodi (usluge socijalno ugrozeni-
ma, bolesnima, starim i nemoc¢nim, osobama s tesko¢ama
u razvoju i drugim osobama kojima je potrebna pomoc¢
drustva za osnovne Zivotne potrebe ili za potrebe li¢nog
razvoja).

Drzave pokrecu javne radove imajuci na umu nekoliko ci-
lieva, najceSce da bi se ublazio nagli porast nezaposlenosti,
zatim da bi se povecala potrosnja i umanijili efekti krize, te
kao svojevrsni alat socijalne zastite za nezaposlene. Javni
radovi pokrecu se i kada ekonomija ne prolazi kroz krizu,
a opet s ciliem zaposljavanja pripadnika specifi¢ne, tesko
zaposljive kategorije, te s ciljem rjeSavanja odredenog jav-
nog problema ili javne potrebe.

Javni radovi su Sirok termin, a najpoznatiji su u infrastruk-
turnom smislu. Zato za njih ¢esto uzimamo primjere poput
izgradnje puteva, skola, aerodroma, vodovoda, kanalizaci-
ja, mostova, rekreacionih objekata, bolnica i sl.

U najsirem smislu, ova izgradnja odnosi se na podizanje
javnih objekata, transportnu infrastrukturu, komunalnu in-
frastrukturu i druge vrste infrastrukturnih radova od kojih
opca javnost ima odredenu korist.

Primjeri javnih radova ove vrste su najces¢i i zbog toga
se termin za njih najvise veze, sto nikako ne znadi da se
ogranicavaju isklju¢ivo na podizanje infrastrukturnih ka-
paciteta. Oni, pored ekonomske, imaju vaznu socijalnu
dimenziju, i stoga se prilagodavaju vremenu i prostoru u
kom djelujemo.

U novijem vremenu javni radovi se, pogotovo na lokalnom
nivou, znacajno vise vezu za poslove sezonskog odrzava-
nja, komunalnog odrzavanja, kao i za drustveno korisne
poslove, pomoc¢ socijalno ugrozenom stanovnistvu i gra-
danima generalno. Ova vrsta javnih radova u savremenoj
Bosni i Hercegovini znacajno izostaje, uglavnom se veoma
malo koristi i ne primjecuje se njihov znacaj. Zato je vazno
izgraditi kapacitete i alate drzave, te donosiocima odluka
ukazati na Siroku paletu prednosti koje ovi radovi donose.
Ambicija ove javne politike upravo je otvaranje mogucnosti
javnih radova, narocito komunalnih i socijalnih, u lokalnim
zajednicama.

Mozda bi neki pohrlili da kazu kako kod nas javni radovi
postoje i takvu tvrdnju pravdali primjerima odredenih in-
vesticija drzave u javnu infrastrukturu, ali tu je neophod-
no razdvoijiti redovna infrastrukturna i razvojna ulaganja.
Javnim radovima pribjegava se u posebnim ekonomsko-
druStvenim okolnostima i to se radi planski, masovno i na
znacajno vecoj skali od one koja podrazumijeva izgradnju
nove skole u gradu, podizanje novog mosta, probijanje
novog puta, bez kojih bi se usporila o¢ekivana stopa drus-
tveno-ekonomskog razvoja zajednice.

Dakle, nije svaka javna investicija isto Sto i javni radovi.
Drzava mora ulagati i razvijati svoju javnu infrastrukturu
nezavisno od javnih radova, ali ako zbog okolnosti u ko-
jima se nalazi Zeli krenuti u javne radove, to se radi kre-
iranjem programa u kom se jasno definira obim radova,
period, ciljevi, oCekivani broj osoba koje ¢e se angazirati,
gradilista koja ce se otvoriti, dobrobiti koje ¢e javnost do-
biti i sl. Istini za volju, postoje drzave koje imaju posebne
institucije ili ¢ak ministarstva koja se bave javnim radovima,
te se na ovaj nacin uvezuje cijeli sistem javnih investicija u
javne radove i moguce ih je kao takve sagledati, pojacavati
i umanjivati. Medutim, u pitanju su uglavnom centralizira-
ne drzave, te je u BiH takav pristup nemogu¢, mada ¢vrsto
preporucujemo kreiranje posebnog tijela ili jedinice u okvi-
ru administracije koje se bavi ovim radovima na svakom
administrativnom nivou, ukljucujuci i lokalnu zajednicu.

Mozemo slobodno rec¢i da u poslijeratnom periodu u
BiH nismo imali znacajno velike programe javnih radova.
Medutim, imali smo velike drZzavne investicije. Medu naj-
vecima je sigurno izgradnja autoputa, ali sama gradnja
uradena je kao planska razvojna investicija, a ne u sklopu



nekog posebnog ili Sireg, kompleksnijeg plana javnih
radova.

Zbog ¢injenice da je Bosna i Hercegovina u drugoj polo-
vini 20. stolje¢a bila dio socijalisticke Jugoslavije i da su
bas u tom periodu radeni intenzivni programi obnove i
razvoja, vrlo Cesto javne radove poistovjecujemo sa socija-
listickom praksom. Istina je daleko kompleksnija, a korijene
javnih radova pronalazimo kroz citavu ljudsku historiju.
Socijalisticke drZzave kao autoritarni modeli, gdje su skoro
sva sredstva za proizvodnju bila u vlasnistvu drzave, u pra-
vilu jesu pokretale velike i znacajne projekte infrastruktur-
nog razvoja, koje su pratile kako dobrovoljne akcije tako
i veliki napori javnih kompanija. Ipak, zbog specifi¢nosti
drustveno-politickog uredenja, poStujudi sve sli¢cnosti, ove
primjere ne mozemo lako porediti sa javnim radovima u
zemljama trzisnih ekonomija. Stoga se u ovoj analizi foku-
siramo iskljucivo na trzisne ekonomije.

Jednako tako, ne mozemo velike projekte tokom histo-
rije Covjecanstva nazvati javnim radovima u savremenom
smislu. Da bismo razumijeli danasnju ulogu javnih radova,
neophodno je napraviti historijski presjek i tako istraziti
fenomen ovih radova.

HISTORIJA JAVNIH RADOVA

Javni radovi se u covjekovoj proslosti pojavljuju oduvijek,
ne u ovoj savremenoj formi, ali slijedom definicije koja
oznacava drzavu kao finansijera i provoditelja programa
javnih radova ciji je cilj kreiranje nekog opc¢eg dobra. U
skladu s ovim razumijevanjem, mozZemo slobodno reci da
su javni radovi stari koliko i samo drustvo, a narocito drza-
va. Ipak, ako govorimo o savremenoj definiciji, ne mozemo
i¢i tako daleko u proslost.

U vremenu Prve industrijske revolucije, tj. od 18. stoljeca,
konsolidacijom ekonomije, ubrzanim rastom i poveziva-
njem svijeta paznju javnosti zaokuplja fenomen opetovanih
ekonomskih kriza koje pogadaju svijet, a one su neraski-
divo vezane za pojavu i postojanje javnih radova kakve
danas znamo.

Ciklicne pojave ekonomskih kriza zaokupljaju paznju ra-
zli¢itih autora, medu kojima su i neki od najutjecajnijih
socioekonomskih teoreticara. U 18. vijeku najvedi trag
ostavio je liberalni ekonomista Adam Smith kao zacetnik
klasi¢ne ekonomije, dok se pocetkom 19. stoljeca kao svo-
jevrsna protuteza pojavio ekonomista i filozof Karl Marx,
koji je posebnu paznju posvetio upravo ekonomskim ciklu-
sima i ekonomskim krizama.

Debata na ovu temu i danas je Ziva, ali neupitno je da eko-
nomski ciklus ulazi u faze ekspanzije, tj. rasta i kontrakcije,
odnosno recesije (Chappelow, 2020). U periodima znacaj-
nijeg pada ekonomske aktivnosti dolazi do porasta neza-
poslenosti i porasta broja osoba u stanju socijalne potre-
be. Nekada ove krize nisu produkt tipicnog ekonomskog
ciklusa, nego dolaze kao posljedica tektonskih drustvenih
poremecaja, poput velikih ratova ili zdravstvenih kriza kroz
kakvu svijet upravo prolazi zbog pandemije COVID-19.
Javne investicije i javni radovi jedan su od odgovora na
ekonomske krize.

lako su teze klasicne ekonomske misli preovladavale u
praksi, u nauci nije nedostajalo oponenata ovom pristupu,
pored Karla Marxa i marksisticke skole koja se u potpunosti
okrece od slobodnog trziSta ka novom modelu planske
centralizirane ekonomije. U krugovima koji nastavljaju
propagirati razlicite vidove trziSne ekonomije, drzavni in-
tervencionizam i javne radove zagovarali su brojni eminen-
tni makroekonomski teoreticari i njihove zajednice, poput
naucnika iz Birminghamske skole, Stokholmske 3kole, te

americkih ekonomista Williama Trufanta Fostera i Waddilla
Catchingsa. Najjaci utjecaj ipak je imao takozvani Kruzok
iz Cambridgea, na Celu sa Johnom Maynardom Keynesom.
Sustinski drugaciji pristup ogledao se u tome 5to ovi te-
oreticari nisu u prvi plan razumijevanja ekonomske krize
postavljali visak proizvodnje, nego manjak potraznje. Stoga
Ce prijedlozima za jacanje kupovne modi, prije svega pove-
¢anjem zaposlenosti i ekonomsko-socijalnim osnazivanjem
gradana, nuditi rjeSenja na bazi drzavne intervencije, kako
bi se prevaziSle periodi¢ne ekonomske krize.

Krajem 19. i pocetkom 20. stoljeca javni radovi dobivaju
na popularnosti, a sva spomenuta ucenja koja su veliki broj
drzava okrenula prema javnim radovima, zaokruzena su
u teorijama Johna Maynarda Keynesa. Upravo je Keynes,
iako liberal, do danas ostavio najveci utjecaj na pitanje
upotrebe javnih radova kao odgovora na krize i recesije.
Intenzivno je radio i pisao poCetkom dvadesetog stoljeca, a
svoje stavove objedinio je u magnum opusu ,Opca teorija
zaposlenosti, kamate i novca” (Keynes, 1936).

Ova knjiga je konac¢no uoblicila stavove brojnih istomi-
Slienika, te ¢e se buduce zagovaranje slicnih makroeko-
nomskih stavova nazivati , kejnzijanizam”. Tako je drzavna
intervencija, izmedu ostalog i preko javnih radova, postala
jedna od centralnih tacaka nove socioekonomske misli.
Kejnzijanska ekonomija, iako liberalna, opravdava drZzav-
ne intervencije kroz javne politike koje za cilj imaju punu
zaposlenost (Jahan, et al., 2014). Socijalisticki ekonomisti
veoma Cesto osporavaju kejnzijanske ideje. Medutim, am-
bicija ove analize nije da razrijesi viekovne dileme, nego
da pojasni osnove ideja koje danas u Evropi i razvijenim
zemljama svijeta imaju dominantan utjeca;.

Ostala je popularna Keynesova tvrdnja da je samo neop-
hodno pobrinuti se za nezaposlenost, a da c¢e se zatim
budzZet pobrinuti sam za sebe. Glede javnih radova ideja
je bila veoma jednostavna — oni ¢e imati kumulativan utje-
caj i rezultirat ¢e povecanjem prihoda od poreza, osnaziti
potroSacku mo¢ gradana i umanijiti troSkove socijalnih da-
vanja (Tily, 2009).

Najznacajniji primjer okretanja ka drzavnoj intervenciji u
vidu javnih radova, odnosno popularnosti kejnzijanske
Skole u praksi desio se nakon najvec¢e ekonomske krize
20. stoljeca. Naime, Velika depresija zapocela je u oktobru



1929. godine slomom njujorske berze, na takozvani crni
utorak. Uslijedilo je globalno povlacenje kapitala i slom
drugih najvedih trziSta dionicama u svijetu. Dva osnovna
puta reakcije na krizu u ovim godinama bila su uvodenje
usteda ili reinvesticije. Njemacka je na izazov odgovorila
velikim drzavnim ustedama, 5to je dovelo do jos vece so-
cijalne krize koja je bila temelj za radikalizaciju drustva,
Sto ¢e u konacnici rezultirati dolaskom nacionalsocijalista
na vlast.

S druge strane, Sjedinjene Americke Drzave imale su pot-
puno drugaciji pristup, zasnovan na masovnim javnim ra-
dovima, popra¢en novim mjerama socijalne zastite. Pod
vodstvom predsjednika Franklina D. Roosevelta pokrenut
je popularni program nazvan ,,New Deal” i ameri¢ka pri-
vreda se do Drugog svjetskog rata uspjesno oporavljala, a
znacajno je smanjen broj nezaposlenih i socijalno ugroze-
nih osoba. Treba imati na umu da je stopa nezaposlenosti
u SAD-u tokom Velike depresije skocila sa pet na vise od
dvadeset posto. Radikalne nove ideje trebale su hrabrost,
imale su, naravno, svoje protivnike, a ostala je zabiljeZzena
i Cuvena Rooseveltova recenica: ,,Mozemo se bojati jedino
samog straha”, u kojoj se oslikava njegova odlu¢nost da se
upusti u novi radikalni pristup borbe protiv nezaposlenosti.
Javni radovi u okviru New Deala nisu bili samo proste in-
vesticije. Sastavljeni su od veceg broja programa, a njima
se upravljalo posredstvom posebnih agencija i namjenski
kreiranih institucija.

Tako se utire put prvom velikom eksperimentu ekspanzije
javnih radova u oblasti gradevine, s ciljem povecanja pri-
hoda i otvaranja radnih mjesta (Riley, 1950). New Deal je
izgradio infrastrukturu na kojoj se bazirala kasnija americ-
ka privredna ekspanzija. Neke od brojki koje pokazuju ne-
vjerovatan opseg ovih programa javnih radova su: 122.000
javnih zgrada, 1.068.000 kilometara puteva, 77.000 novih
mostova, 285 aerodroma i 24.000 kanala (Fabris & Jandric,
n. d.).

Gledajuci na ove programe, osjetan je snazan utjecaj lje-
vicarske politicke misli i visok nivo socijalne osjetljivosti u
pristupu administracije Franklina D. Roosevelta. Zanimljivo
je procitati njegove stavove iz pisma 1934. godine, u
kom navodi: ,,Onima koji kazu da su nasi troskovi za jav-
ne radove i druge vidove oporavka protracen novac koji
ne mozemo priustiti porucujem da niti jedna drzava, ma
koliko bogata, ne moze priustiti da tradi ljudske resurse”
(Roosevelt, 1934).

Sedamdesetih godina javni radovi gube na znacaju, di-
jelom zbog velike mehanizacije koja je dovela do toga
da mnogo manje osoba dobiva posao u javnim radovi-
ma. Istovremeno, drzava postaje sve kompleksnija, novi
standardi transparentnosti opravdano usporavaju procese,
nove politike oCuvanja okoliSa utjeCu na gradevinske za-
hvate i, sve u svemu, javni radovi zasnovani na gradevini
postaju daleko manje privlacni i efikasni nego je to bilo
na pocetku stoljeca. NapusStanju kejnzijanske doktrine u
sedamdesetim godinama doprinijela je i nova kriza ta-
kozvane stagflacije, doslo je do pada proizvodnje, pada

cijena, inflacije i povecanja nezaposlenosti (Politeconomics,
2017). U takvim uvjetima akademici, politicari i javnost
prave pritisak da se odustane od javnih radova i interven-
cionizma generalno, pribojavaju¢i se neefikasnosti i dodat-
nog povecanja budzetskih deficita.

U uvjetima visoke stope zaposlenosti, snazne i dobro ra-
zvijene socijalne drzave i zdrave ekonomije, potreba za
javnim radovima u visokorazvijenim zemljama gotovo da
i ne postoji. Imajuci to na umu, nemoguce je porediti po-
trebe BiH sa potrebama razvijenih ekonomija.

Razvijene zemlje na ovaj problem odgovorile su novim i
opseznim mjerama aktivnih politika zaposljavanja, kojima
se potiCe porast zaposlenosti i angaziranje tesko zaposljivih
kategorija. Aktivne politike zapoSljavanja danas su evropski
standard i ustaljena praksa koja je zamijenila javne radove.
Vrijedi istaknuti da razvijene zemlje ulazu vedi procent svog
BDP-a u aktivne mjere zaposljavanja nego 5to to rade ne-
razvijene i zemlje u razvoju (Betcherman, 2014).

PROGRAMI JAVNIH RADOVA U

NOVOM MILENIJU

Nakon sto su neoklasi¢ne makroekonomske teorije slo-
bodnog trzista bez upliva ili sa Sto manjim uplivom drzave
dominirale krajem 20. stoljeca, sa novim milenijem dolazi
do promjena. Azijska ekonomska kriza iz 1997. godine
— koja je pogodila mnoge zemlje Dalekog istoka, poput
Indonezije, Malezije, Singapura, Filipina, Hong Konga, pa
¢ak djelimi¢no i Kine i Japana, te nacin kako se na nju
reagiralo — dovela je do poljuljanog pouzdanja u potpuno
slobodno trziste kod drzavnika zemalja u razvoju. Ponovo
se pocelo okretati kejnzijanskim metodama.

Nekoliko godina kasnije, tacnije 2000. godine, SAD poga-
da kriza takozvanog tacka-com balona (dot-com bubble)
nakon naglog rasta, a zatim ostrog pada novih velikih onli-
ne kompanija. Tada i razvijene zemlje pocinju odredenim
signalima ukazivati na vracanje kejnzijanskom pristupu, tj.
mijesanoj ekonomiji i drzavnom intervencionizmu.

Pravi preokret desit ce se tek 2008. godine, kada je usljed
svjetske ekonomske krize kejnzijanizam zakucao na velika
vrata. Bila je to najveca ekonomska kriza od Velike depre-
sije i donosiocima odluka postalo je jasno da bez hrabrije i
odlucnije intervencije drzave tesko moze do¢i do oporavka
privrede. Cinjenicu da trZite samo po sebi vise nema sve
odgovore i da je potreban odlucniji upliv drzave simboli¢-
no je ozvanicena u izjavi Josefa Ackermanna, generalnog
direktora Deutsche Bank: ,ViSe ne vjerujem da trziSte ima
moc da se samo izlijeci” (Skapiner, 2008). Obiljezilo je to
kraj tri decenije duge ere dominacije neoklasi¢cnog makroe-
konomskog pristupa slobodnom trzistu.

Povratak intervencionizma ipak nije bio isto Sto i povratak
javnih radova. Novi paketi pomodi uglavnom su imali pri-
rodu stimulativnih finansijskih injekcija, ali su i dalje bitni za
relevantnost javnih radova kao intervencionisticke mjere.
Ponovno interesiranje za javne radove u razvijenim zemljama
bilo je najvidljivije u aktivnim politikama zaposljavanja, Cija po-
pularizacija korespondira upravo s poc¢etkom novog milenija.

Jedna od zemalja koja je u tom periodu kao dio odgovora
na ekonomsku krizu ponudila ozbiljnije i vece javne radove
bio je Japan, koji se povrh globalne krize suocio i sa eko-
nomskom krizom uzrokovanom prirodnim nepogodama.
U ovoj drzavi se u 2013. godini paketom od 1,4 triliona
dolara pokusalo preko javnih radova i drugih mjera kreirati
600.000 radnih mjesta (Stewart, 2013).

Narednih godina nastavljeno je sa javnim radovima i
budzet se dodatno povecao, te se 2014. planiralo uloziti
5,969 triliona jena, Sto je bio najvedi rast decenije (Yoshida,
2013), dok je 2015. godine budZet za javne radove opet
blago porastao na 5,971 triliona jena. Ovim novcem finan-
sirane su izgradnje mostova, pruga, nasipa, tunela i puteva
otpornih na zemljotrese, te druge drustvene infrastrukture
(Koydo, 2015).

Njemacka je jedna od zemalja koja je pribjegla javnim ra-
dovima krajem devedesetih i u novom mileniju. Naime, po
ujedinjenju Zapadne i Isto¢ne Njemacke pojavio se ogro-
man jaz medu stanovnistvom, kako u prihodima i standar-
du Zivota tako i u velikom broju nezaposlenih na istoku ze-
mlje. DrZzava je pokusala na ovaj izazov odgovoriti, izmedu
ostalog, velikim javnim radovima. Programi javnih radova
trajali su sve do 2012. godine, a pomocu njih su zaposlene
stotine hiljada Nijemaca, narocito sa istoka zemlje. Kriticari
potcrtavaju da javni radovi nisu doveli do jednakosti niti su
iskorijenili nezaposlenost, ali mora se imati na umu da su
oni uvijek samo privremena mjera i samo jedan od alata
ekonomskog oporavka i razvoja. Neki od razloga za nepot-
pun uspjeh u realizaciji programa javnih radova na istoku
Njemacke bili su previsoka cijena rada, uz znacajno losiju
ponudu, nedostatak stranih investicija, tehnicko-tehnolos-
ka zaostalost, itd. (Harrison, 2010). Sve su ovo elementi
koje treba imati na umu kada govorimo o javnim radovima
u BiH, kako bismo ih adekvatno kombinirali sa drugim so-
cioekonomskim mjerama. lako jaz izmedu istoka i zapada
Njemacke nije nestao, bitno se smanijio, a znacajnu ulogu
u tome imali su javni radovi, koji su se i ovdje uglavhom
svodili na lokalne zajednice kao finansijere.

Sve u svemu, iako veliki broj zemalja danas ima ministar-
stva za javne radove, zapravo se vise radi o aktivnom uprav-
ljanju javnim investicijama i rijetko nailazimo na primjere
nalik na New Deal. Ovaj vid sjedinjenja javnih investicija i
javnih radova vazan je model koji treba razmotriti i u nasoj
zemlji. Javni radovi su u savremenom svijetu pronasli svoje
mjesto u aktivnim politikama zaposljavanja, kao dio mreze
socijalne zaStite teSko zaposljivih kategorija, a uglavhom
se primjenjuju u oblastima socijalnih poslova, komunalnog
odrzavanja, ekoloskih poslova i sl.

Aktivne politike zaposljavanja pokazale su dobre efekte,
kako u razvijenim zemljama Evrope tako i u zemljama u



razvoju. Primjer uspjeha u zemljama u razvoju je Latinska
Amerika, gdje je jedna studija koja je pratila petnaesto-
godisnje efekte pokazala rezultate aktivnih politika zapo-
Sljavanja opcenito, ali i javnih radova. Ovo je najocitije u
Argentini, gdje se vecina finansiranja za aktivne politike
usmijerila upravo prema javnim radovima (Medunarodna
organizacija rada, 2016).

Treba joS jednom podsjetiti da razvijene zemlje ili, preci-
znije, ¢lanice OECD-a, ulazu znacajno vedi dio svog BDP-a
u aktivne politike zaposljavanja nego Sto je to slucaj sa
zemljama u razvoju, gdje je nezaposlenost veca. Zemlje
OECD-a u prosjeku oko 11% budzZeta namijenjenog ak-
tivnim politikama zaposljavanja izdvajaju upravo za finan-
siranje javnih radova.

FRIEDRICH-EBERT-STIFTUNG - JAVNI RADOVI U LOKALNOJ ZAJEDNICI

JAVNI RADOVI U REGIJI DANAS

Javni radovi danas imaju dosta drugaciji oblik nego prije
100 godina. Oni su sada dio aktivnih politika zaposljava-
nja i kao takvi imaju svoje specifi¢nosti. Veoma su dobri
u kratkoro¢nom umanjenju nezaposlenosti, pomaganju
kod privremenog siromastva, te su mjera kojoj se i dalje
rado pristupa u vremenima kriza i naglog gubitka posla.
Aktivne politike zaposljavanja, a medu njima i javni rado-
vi, imaju itekako pozitivne rezultate u razvijenim, ali i u
zemljama u razvoju (Betcherman, et al., 2004). | u nasem
regionu javni radovi se koriste kao jedna od aktivnih poli-
tika zaposljavanja.

SRBUIJA

U Srbiji je sa javnim radovima, po raspadu Jugoslavije, po-
Celo 2006. godine. Prve godine angazirano je 2.438 osoba,
a vec¢ dvije godine kasnije broj se popeo na 5.315 osoba
(Srbija danas, 2018). U 2020. godini planiran je angazman
4.000 osoba, dok je u toku 2019. godine bilo angazirano
oko 7.615 osoba (Osi-press.com, 2019).

Javni radovi u Srbiji provode se putem Nacionalne sluz-
be za zaposljavanje, a utemeljeni su na Zakonu o zapo-
Sljavanju i osiguranju u slucaju nezaposlenosti, kao i na
cilievima Nacionalne strategije za zaposljavanje. Prioritet
pri angazmanu su osobe iz teze zaposljivih kategorija po
osnovu dobi, spola, duzZine nezaposlenosti, struke, pripad-
nosti etni¢koj manjini, osobe u stanju socijalne potrebe i sl.
Prednost se takoder daje osobama iz slabije razvijenih pod-
rucja. Privilegirane su i one kompanije koje ponude stalno
zaposlenje po zavrsetku programa, kompanije koje same
sufinansiraju javne radove, kao i one ¢iji radovi duze traju.

Djelatnosti u kojima se javni radovi provode su socijalne,
kulturne, humanitarne, zdravstvene, djelatnosti u oblasti
odrzavanja infrastrukture, te odrzavanja i zastite zivotne
sredine i prirode. Pravo ucesca na konkursu imali su: organi
autonomnih pokrajina i organi jedinica lokalne samoupra-
ve, javne ustanove i javna preduzeca, privredna drustva,
poduzetnici, zadruge, druStvene organizacije i udruZenja
gradana.

Javne radove izvodi poslodavac koga na osnovu javnog
konkursa odabire Nacionalna sluZzba za zapoSljavanje.
lzvodac podnosi prijavu na standardiziranom obrascu,
sa svim neophodnim podacima. U slucaju da poslodavac

—izvodac javnog rada ne realizira obaveze definirane ugo-
vorom, duzan je da vrati ispla¢ena sredstva, uvecana za
zakonsku zateznu kamatu od datuma prenosa sredstava,
u skladu sa ugovorom. Tokom samog projekta poslodavac
redovno izvjeStava o prisustvu na radu i o obracunu zarada
nezaposlenih lica ukljucenih u javne radove (Nacionalna
sluzba za zaposljavanje Republike Srbije, n. d.).

Interesantno je spomenuti i to da se u finansiranje javnih
radova u Republici Srbiji ukljucuje Evropska unija, pa je
tako npr. 2017. godine zahvaljujudi sredstvima EU u javne
radove uklju¢eno 1.300 osoba (Delegacija EU u Republici
Srbiji, 2017).

HRVATSKA

U susjednoj Republici Hrvatskoj programe javnih radova
provodi Zavod za zaposljavanje u saradnji sa jedinicama
lokalne samouprave. Cilj je ukljucivanje dugoro¢no neza-
poslenih osoba i teze zaposljivih kategorija u dugoro¢no
korisne usluge, a javni radovi su mjera za aktivaciju najteze
zaposljivih kategorija. DruStveno koristan rad odvija se u
ograni¢enom periodu, a Zavod nudi programe sufinansira-
nja i punog finansiranja zaposljavanja na javnim radovima
osoba iz programima definiranih ciljanih kategorija.

Javni radovi definirani su tako da u pitanju moraju biti
poslovi neprofitabilni i nekonkurentni privredi. Osnova je
drustveno koristan rad koji iniciraju opcine i gradovi, nevla-
dine organizacije i drugi subjekti. Javni radovi ne mogu se
provoditi u kompanijama i udruzenjima koja ¢e na osnovu
tih radova ostvarivati dobit, tj. moraju biti u pitanju projekti
neprofitabilnog karaktera.

Ako su u pitanju nevladine organizacije, one moraju po-
stojati najmanje godinu dana i moraju imati zaposleno
osoblje. Beneficioneri ne mogu biti osobe koje su u prote-
klih pet godina bile angaZirane po osnovu javnih radova
18 mijesedi ili vise. Osposobljavanje je i u Hrvatskoj imalo
znacajnu ulogu, te se javni radovi opisuju kao programi ko-
jima osobe stjecu jednostavne radne vjestine u zasti¢enim
uvjetima s ciliem pripremanja za rad na otvorenom trzistu.

Nakon ekonomske krize iz prve decenije 21. stoljeca,
Hrvatska je pristupila javnim radovima kao znacajnom di-
jelu odgovora. Stoga je u 2010. godini na javne radove



spadala polovina iznosa svih planiranih mjera aktivnih po-
litika zaposljavanja. Te godine izdvajanja za javne radove
iznosila su cca 23.700.000 KM (Matkovi¢, et al., 2012).

Samo u periodu od 2010. do 2013. u javnim radovima u
Republici Hrvatskoj evidentirano je 31.989 osoba. Znacajan
broj od oko 10.700 angaZziranih zabiljezen je 2017. godine,
dok je 2018. bilo 5.420 angaZiranih osoba na javnim ra-
dovima (Ministarstvo rada i mirovinskog sustava Republike
Hrvatske, 2019).

Medu ciljanim skupinama posebno su tretirani pripadnici
romske manjine. Od ostalih korisnika, najvise je bilo dugo-
trajno nezaposlenih, ali su angazirane i porodice boraca,
osobe s invaliditetom, osobe bez kvalifikacija, korisnici so-
cijalne pomodi, starije nezaposlene osobe i druge ranjive

grupe.

Najvise javnih radova u Hrvatskoj spada na komunalne,
zatim socijalne, te u manjem omjeru na one u drugim
oblastima, kao Sto su edukacije, zasStita kulturne bastine,
zastita okolisa i sl. Korisnici javnih radova 70% ovih radova
primijenili su samo jednom, a 30% njih dva ili vise puta, ali
ne duze od 18 mjeseci u posljednjih pet godina.

Organizatori su, prema pozivu Zavoda za zaposljavanje,
natpolovi¢nom vecinom lokalne samouprave, jednu deseti-
nu ¢ine javne sluzbe, dvije desetine nevladine organizacije,
a ostatak spada na trgovacka drustva i zadruge (Bejakovi¢,
2016).

Kako su ponajvise usmjereni na dugoro¢no nezaposlene,
javni radovi u Hrvatskoj, kao i u vedini drugih zemalja,
pokazuju kratkorocnu efikasnost. Zanimljivo je da u istrazi-
vanjima c¢ak polovina korisnika kao vaznu motivaciju istice
zadovoljstvo $to su dobili priliku da se ukljuce u trziste
rada i ,izadu iz ku¢e”, sto nam govori o jednom neeko-
nomskom, ali vaznom aspektu: samozadovoljstvu i osje-
caju srece.

Interesantno je da je Zavod za zaposljavanje RH u svom
radu definirao i mogucnost brisanja sa evidencije nezapo-
slenosti i gubitak beneficija koje Zavod nudi u slucaju da
dugoroc¢no nezaposlene osobe odbiju ponudu za ucesce
u javnim radovima. Cak za polovinu angaZiranih na javnim
radovima ova prijetnja brisanjem iz evidencije ¢ini vazan
motiv uceS¢a. Medutim, istrazivanja su pokazala da su se
pozitivni efekti javnih radova jednako reflektirali i na osobe
kojima je prijetnja , brisanja iz evidencije” bila vazan motiv,
kao i na one koji su javnim radovima pristupili potpuno
dobrovoljno. To ukazuje da javni radovi dobro ostvaruju
zacrtane ciljeve.

Kako je i naznaceno, javni radovi nisu samo mjera iz oblasti
politike trziSta rada i doprinosa opcem dobru, nego su
vazan dio politike socijalne zastite. S tim u vezi iskustva
Republike Hrvatske pokazuju da javni radovi imaju vazan
finansijski aspekt na ugrozene porodice jer upravo oni ne-
rijetko bivaju jedini izvor prihoda i garancija za minimum
egzistencijalne sigurnosti.

Medu problemati¢nim iskustvima istice se nelogi¢nost si-
stema koji korisnicima u odredenim sluc¢ajevima ukida neke
socijalne naknade ukoliko pristanu na uceS¢e u javnim ra-
dovima, ¢ime se dovode u nepovoljan polozaj. Takoder,
kao i u drugim zemljama, dugoroc¢ni efekti direktnog pove-
canja zaposlenosti neznatni su i tek jedna petina korisnika
u kasnijem periodu bude stalno zaposlena. To svakako ide
u prilog tezi da su javni radovi vazan alat, ali ne mogu biti
jedini, niti se mogu tretirati odvojeno od drugih politika
socijalne zastite, razvoja privrede i ostalih mjera povecanja
broja zaposlenih.

Postoje, medutim, razlike i u samoj vrsti javnih radova.
Tako su efekti suzbijanja dugoro¢ne nezaposlenosti najma-
nji kod komunalnih radova, a nesto bolji su kod socijalnih
radova, odnosno kod radova koji su se provodili u Skolama,
domovima i kulturnim ustanovama (Bejakovi¢, 2016). Iz
ovog primjera uvidamo vecu efikasnost upotrebe javnih
radova za angazman visokoobrazovanih radnika, odno-
sno suzbija se stigma da su oni samo za niskokvalificirane
radnike.

Zanimljivo je istac¢i da u Hrvatskoj zakonski okvir dozvoljava
jos jednu vrstu radne aktivacije, takozvani rad za opce do-
bro. Naime, korisnici stalne nov¢ane pomodi koji su radno
sposobni mogu biti pozvani na rad za opc¢e dobro. On ne
moze biti u punom trajanju, te se obi¢no krece do granice
od 80 sati mjesecno. Na taj nacin radno sposobni korisnici
socijalne pomodi , odraduju” svoje naknade. Ukoliko se
ne odazovu pozivu za uceSc¢e u radovima za opce dobro,
radno sposobni korisnici stalne nov¢ane pomoci rizikuju da
im se ukine zagarantirana minimalna naknada.

Ovaj pristup populariziran je u Velikoj Britaniji u okrilju
Jtreceg puta”, ali je prozivio i brojne kritike. Naime, ne-
dopustivo je da odnos primanja i rada bude na Stetu rad-
nika, odnosno da krajnji izracun pokaze da je njegov rad
vrednovan manje od najmanje zagarantirane satnice. lako
je mjera u Hrvatskoj zakonski omogucena, rijetko se ko-
risti, a i kada se koristi obi¢no se korisnici pozivaju samo
djelimi¢no ili sezonski na rad, ali ne i na rad do pune pred-
videne satnice. U stranoj literaturi ovaj pristup se naziva i
~workfare” i nosi znacajne kontroverze.

Ovakav ,workfare” princip u BiH danas nije mogu¢, prije
svega zbog Cinjenice da ne postoji minimalna zagaranti-
rana naknada. Pravo na stalnu nov¢anu pomo¢ u BiH tre-
nutno imaju samo lica koja nisu radno sposobna, a nalaze
se u stanju socijalne potrebe. Poredenja radi, u Kantonu
Sarajevo sa oko 350.000 stanovnika u toku 2018. godine
pravo na stalnu novéanu pomoc¢ imalo je u prosjeku cca
500 osoba mjese¢no (Ministarstvo za rad, socijalnu poli-
tiku, raseljena lica i izbjeglice Kantona Sarajevo, 2019).
Istovremeno, u Kninu koji broji oko 15.000 stanovnika, u
septembru 2019. godine bilo je 399 korisnika minimalne
zagarantirane naknade (N1 info, 2019).

Razlika je u univerzalnom pristupu koji se koristi u Hrvatskoj,
ali i u fiskalnim moguénostima. Kanton Sarajevo je za cca
500 osoba mjesecno u 2018. godini izdvojio vise od milion



konvertibilnih maraka, a naknade su u tom momentu izno-
sile 120 KM mjesecno. Minimalna zagarantirana naknada
u Hrvatskoj je veca i iznosi 800 HRK (cirka 206 KM) za
radno sposobne samce, 15% viSe za radno nesposobne
samce, dok se za domacinstva uvecava za 60% za odra-
slog ¢lana i 40% za dijete (Centar za socijalnu skrb Novi
Marof, 2017).

U januaru 2020. godine u Hrvatskoj je bilo 34.966 prima-
laca minimalne zagarantirane pomodi. Zanimljivo je da se
za samo tri godine ovaj broj umanjio za oko 10.000 osoba,
a kao jedan od razloga za pad korisnika ove vrste socijalne
pomocdi navode se i javni radovi, ali i brojni odlasci iz zemlje
(Dnevnik.hr, 2020). U toku 2013. godine u Hrvatskoj je bilo
90.945 korisnika zajamc&ene minimalne naknade, za $ta je
drzava morala izdvojiti cca 164 miliona KM (Ministarstvo
socijalne politike i mladih Republike Hrvatske, 2016).

CRNA GORA

U Crnoj Gori javni radovi se takoder prepoznaju kao lokal-
ni ili drzavni programi zaposljavanja namijenjeni poveca-
nju zaposlenosti, pri ¢emu prioritet imaju teze zaposljive
osobe. Javni radovi se provode posredstvom Zavoda za
zaposljavanje Crne Gore, a osnovne ciljane skupine su du-
goroc¢no nezaposlene osobe, osobe sa invaliditetom, osobe
umanjenih radnih sposobnosti koje nemaju karakter invali-
diteta, pripadnici etnickih manjina (Romi i Egipcani), kori-
snici socijalnih naknada, te druga nezaposlena lica kojima
se omogucava radna i socijalna ukljucenost i ublaZzavanje
posljedica dugoro¢ne nezaposlenosti (Zavod za zaposlja-
vanje Crne Gore, 2020).

Za javne radove uzimaju se poslovi koji nece stvarati kon-
kurenciju privatnom sektoru, te su uglavnom neprofitabil-
ni: briga o djeci i mladima, zastita osoba s invaliditetom,
zastita zivotne sredine, pomo¢ starijima, te obrazovni i
kulturni programi. Neki od primjera ovih poslova u Crnoj
Gori su personalni asistenti u nastavi za osobe s invalidite-
tom, personalni asistenti starim i teSko pokretnim licima,
sezonske akcije ¢iSc¢enja, itd.

Osim sa lokalnim upravama, javni radovi se provode i u sa-
radnji s ministarstvima, javnim ustanovama, NVO sektorom
i sl. Izvoda¢ mora biti registriran za obavljanje poslova koji
su navedeni u programu javnih radova. Poslodavci se pri-
javljuju na javne pozive Zavoda koji posreduje u zaposlja-
vanju i finansijski podrzava realizaciju programa. Prilikom
apliciranja na javni poziv od aplikanata se oCekuje da u
prijavi naznace opis rada i njegovo trajanje; broj i strukturu
ucesnika u javnom radu; podatke o podnosiocu zahtjeva;
podatke o partnerima; iznos vlastitog ucesca; detaljan tros-
kovnik izvodenja radova sa odvojenim stavkama za plate i
za druga davanja. Klju¢ni kriteriji po kojima se vrsi odabir
su znacaj programa u skladu sa zacrtanim ciljevima, te
odrzivost programa javnih radova (Zavod za zaposljavanje
Crne Gore, 2016).

U Crnoj Gori su u programima javnih radova bile angazi-
rane 4.653 osobe u 2004. i 6.749 osoba u 2005. godini.

Taj trend je vremenom opadao, te je 2019. godine anga-
Zirano 529 osoba, za 3ta je izdvojeno cca 1.328.000 KM.
Javni radovi odnose se na poslove njege starih lica, licne
asistencije i pomo¢i osobama sa invaliditetom u kuci, u
organizacijama i centrima (Bankar.me, 2019).



6.
JAVNI RADOVI U BIH

Za razliku od susjednih zemalja, Bosna i Hercegovina nema
zavod ili sluzbu za zaposljavanje na drzavnom nivou, nego
je sve spusteno na nize nivoe vlasti. Entiteti i Br¢ko distrikt
imaju svoje zavode, dok je u Federaciji Bosne i Hercegovine
(FBiH) situacija dodatno zakomplicirana jer, pored okvirnog
Federalnog zavoda, postoje i potpuno nezavisne kantonal-
ne sluzbe za zaposljavanje.

U entitetu Republika Srpska (RS) javni radovi su definira-
ni Zakonom o posredovanju u zaposljavanju i pravima za
vrijeme nezaposlenosti. U ovom Zakonu kompletna proce-
dura je veoma dobro definirana i jasno je trasiran put. Vec
u prvom c¢lanu isticu se javni radovi kao predmet Zakona,
a kompletno IV poglavlje posveceno je njima (Zakon o po-
sredovanju u zaposljavanju i pravima za vrijeme nezapo-
slenosti, 2010).

Javni radovi u RS-u definirani su kao radovi u socijalnim,
humanitarnim, kulturnim i drugim djelatnostima, radovi
na odrzavanju i obnavljanju javne infrastrukture, radovi
na odrzavanju i zastiti Zivotne sredine i radovi od opceg
interesa koji ne spadaju u redovnu djelatnost nekog javnog
preduzeca.

Ukoliko se zeli pristupiti javnim radovima, prvo je potreb-
no donijeti odluku o njihovom organiziranju i provodeniju,
$to za nivo entiteta Cini Vlada, a za nivo lokalne zajednice
nadlezni organ grada ili op¢ine. Javnim radovima pristupa
se iskljuCivo putem javnog poziva, koji se pravi na osnovu
donesene odluke.

Finansiranje javnih radova vrsi se iz budZeta entitetske vla-
de ili budZeta lokalne zajednice, ali i iz finansijskih sred-
stava osiguranih na drugi nacin, poput poklona, kredita,
donacija, i sl. Nivo vlasti koji je raspisao poziv ocjenjuje
pristigle prijave te zakljucuje ugovore s odabranim poslo-
davcima. Zakon nalaze da se, po zakljucivanju ugovora
izmedu organa vlasti i pravnog lica koje ¢e provoditi javne
radove, ukljuci Zavod za zaposljavanje RS-a, koji ima is-
klju¢ivu nadleznost za izbor nezaposlenih osoba koje ¢e se
angazirati — naravno, u skladu s elementima iz javnog po-
ziva i zaklju¢enog ugovora. Prednost u ovom procesu daje
se korisnicima novcane naknade za vrijeme nezaposlenosti
(kako bi se rasteretio budzet institucije), zatim dugoro¢no
nezaposlenima, starijima od 50 godina, Zenama i osobama
u stanju socijalne potrebe.

Zanimljivo je i to Sto se odabranim poslodavcima ostavlja
na volju da na osnovu vlastitog izbora sa nezaposlenom
osobom zakljuce ugovor o radu na odredeno vrijeme.

Treba istaci da je i u RS-u moguce skidanje sa evidencije
nezaposlenih ukoliko se nezaposlena osoba neopravdano
oglusi na poziv za ucesce u javnim radovima. Opravdani
razlozi podrazumijevaju bolest, brigu o bolesnom ¢lanu
porodice ili brigu o djetetu mladem od tri godine.

lako je zakonodavna regulativa dobro postavljena, desktop
istrazivanjem nismo uspjeli pronaci znacajan broj primjera
programa javnih radova koje je Zavod provodio u posljed-
njih desetak godina, iako je nakon velikih poplava 2014.
godine najavljeno da e se agresivnije krenuti ka projekti-
ma javnih radova. Ipak, nismo naisli na primjere projekata
javnih radova nakon 2013. godine. BiljeZimo program vri-
jedan cca 40.000 KM u Trebinju za zaposljavanje 40 osoba
(Zavod za zaposljavanje Republike Srpske, 2013), te proje-
kat javnih radova u Zvorniku, gdje je za priblizno isti iznos
angazirano 90 osoba (Zavod za zaposljavanje Republike
Srpske, 2013). U oba projekta lokalne zajednice finansirale
su priblizno jednu tre¢inu, a Zavod preostali iznos.

Ovi javni radovi radeni su na osnovu projekta ,Podrska
mrezama socijalne zastite i zaposljavanja” (SSNESP) iz
2012. godine. Vlada RS-a osigurala je 4.400.000 USD kre-
ditnim zaduZivanjem kod Svjetske banke, a dio sredstava
usmjeren je upravo na javne radove koji su jedna od pet ak-
tivnih politika zaposljavanja predvidenih ovim programom
(Zavod za zaposljavanje Republike Srpske, 2012).

U FBiH, Federalni zavod za zaposljavanje je ustanova krov-
nog karaktera i ima ulogu da saraduje sa sluzbama za za-
posljavanje kao kantonalnim tijelima pri realizaciji okvirnih
programa zaposljavanja od interesa za Federaciju. Sluzbe
za zaposljavanje osnivaju se i njima upravljaju kantoni, no
ipak imaju duznost slanja izvjeStaja Zavodu za zaposljava-
nje FBiH, kao i duznost medusobne saradnje.

Zakon o posredovanju u zaposljavanju i socijalnoj sigur-
nosti nezaposlenih osoba FBiH predvidio je da mjere za
promicanje ostvarivanja viSe stope zaposlenosti, u Sta
spadaju i aktivne politike zaposljavanja, mogu donositi i
nadlezna tijela Federacije i nadlezna tijela kantona, od-
nosno da aktivne politike zaposljavanja moze donositi i



Zavod za zaposljavanje FBiH, ali i sluzbe za zaposljavanje
u kantonima.

Ovaj Zakon u ¢lanu 23. definira da ¢e se tim mjerama,
izmedu ostalog, nastojati osigurati krace trajanje nezapo-
slenosti, $to stvara okvir za javne radove (Zakon o posre-
dovanju u zaposljavanju i socijalnoj sigurnosti nezaposlenih
osoba u FBiH, 2008). Ipak, sami javni radovi se, za razliku
od entitetskog zakona u Republici Srpskoj, nigdje ne spo-
minju. Unapredenje federalnog zakonodavstva u smislu
jasne definicije i nacina provodenja javnih radova bilo bi
pozeljno.

Za primjer kantonalnog zakonodavstva i rada sluzbi za
zaposljavanje uzet ¢emo Kanton Sarajevo. U Zakonu o
posredovanju u zaposljavanju i socijalnoj sigurnosti ne-
zaposlenih osoba u Kantonu Sarajevo javni radovi se u
¢lanu 6. definiraju kao jedan od nacina provodenja mjera
za podsticanje i odrzavanje viSe stope zaposlenosti i po-
boljSanje strukture zaposlenih (Zakon o posredovanju u
zaposljavanju i socijalnoj sigurnosti nezaposlenih osoba u
Kantonu Sarajevo, 2013).

Mijere donosi Vlada Kantona Sarajevo, a medu ciljevima
definiranim Zakonom su i krace trajanje nezaposlenosti
i stimuliranje zaposljavanja tesko zaposljivih kategorija,
¢ime se obuhvataju svi potencijalni beneficioneri progra-
ma javnih radova. Programom koji donosi sluzba se, po-
red definiranja pojedinacnih podsticajnih mjera, utvrduju
i finansijska sredstva, kriteriji i rokovi realizacije svake od
predvidenih mjera.

Kada je rije¢ o lokalnim zajednicama, uspostavljen je me-
hanizam memoranduma o saradnji kojim Sluzba za zapo-
sljavanje definira saradnju sa nekom opcinom, institucijom,
ministarstvom i sl., a u svrhu ostvarivanja zajednickih ci-
lieva. U tim memorandumima moguce je dogovoriti pot-
puno finansiranje lokalne zajednice ili sufinansiranje ako
postoji dobra volja Sluzbe i Vlade Kantona Sarajevo. Nismo
naisli na primjere memoranduma i zajednic¢kog pristupa
javnim radovima, ali jesmo na brojne druge primjere sa-
radnje sa opcinama Stari Grad (Biznis.ba, 2019), Novi Grad
(Privredna Stampa, 2016), Vogoséa (RTV Vogoséa, 2018),
Centar (Op¢ina Centar Sarajevo, 2019), Ministarstvom za
boracka pitanja Kantona Sarajevo (Sluzba za zaposljavanje
Kantona Sarajevo, 2019), itd. Memorandumima Sluzba de-
finira saradnju i sa drugim pravnim licima koja nisu drzavne
institucije.

Bez obzira na to $to postoji trasiran nacin i put, nazalost,
ne nailazimo na primjere gdje su lokalne zajednice pokre-
nule, finansirale ili sufinansirale javne radove u saradnji
sa Sluzbom za zapoSljavanje, iako je evidentno da za to
postoji zakonska i pravna osnova.

Federalni zavod za zaposljavanje i kantonalna Sluzba za
zaposljavanje ipak jesu provodili programe javnih radova
u okviru aktivnih politika zaposljavanja, pa ¢emo ovdje iz-
dvoijiti nekoliko primjera.

U toku 2017. godine Federalni zavod je imao dvije mjere, i
to , Javni radovi” i ,Javni radovi PLUS". Po osnovu , Javnih
radova” utroSeno je cca 119.000 KM za zaposljavanje 108
osoba. Oni su trajali tri mjeseca. Najvedi broj korisnika
bili su KV radnici (43), a nakon toga NKV radnici (33).
Prosjecna dob angaziranih je 38 godina, a prosjecni period
njihove nezaposlenosti bio je 56 mjeseci. Statistika kaze
da je od 108 angaziranih, nazalost, bilo samo devet zena.

Na programu ,Javni radovi PLUS” zaposleno je 49 oso-
ba kod ukupno 10 poslodavaca. Vrijednost projekta bila
je 56.000 KM. Nisu postavljani nikakvi posebni uvjeti u
smislu radnog iskustva, dobi, stepena obrazovanja, izuzev
da su na evidenciji nezaposlenosti duze od Sest mjeseci.
Program je takoder trajao tri mjeseca, a prema obrazovnoj
strukturi najvise je bilo NKV radnika (21) i SSS radnika (19).
Prosjecne godine ukljucenih su 44, a ove su osobe u pro-
sjeku bile nezaposlene 20 mjeseci. Preko ovog programa
bila je angazirana samo jedna Zena, od ukupno 49 osoba.

Kao cilj javnih radova u programima navedeno je da se
nastoje radnim angazmanom ublaZiti socijalne posljedice
nezaposlenosti, motivirati korisnici na trazenje posla, te ih
integrirati u trziSte rada kroz ograniceni radni angazman
i drustveno koristan rad. Neki od primjera javnih radova
koji se navode su: zastita i oCuvanje okolisa, sanacija divljih
deponija, uredenje cesta, otklanjanje posljedica elementar-
nih nepogoda, socijalna zastita, pomoc starim i nemo¢nim
osobama, zastita kulturnih spomenika, te obrazovni pro-
grami (Izvjestaj o radu Federalnog zavoda za zaposljavanje
2017, 2018).

Ovi programi nastavljeni su i u narednim godinama, a za-
nimljiv primjer saradnje nalazimo u Gorazdu 2018. godine.
Naime, iako je bio planiran angazman 20 osoba po pozivu
Federalnog zavoda za zaposljavanje, odazvalo se njih 60,
te je Grad Gorazde naknadnom finansijskom injekcijom
u saradnji sa Federalnim zavodom osigurao da se svih 60
osoba angazira. U Bosansko-podrinjskom kantonu 2018.
godine osigurano je 318.000 KM za javne radove, Cime je
angazirano 109 osoba na Cetiri mjeseca. Federalni zavod
je osigurao 218.000 KM, a op¢ine preostalih 100.000 KM
(Sluzba za zaposljavanje BPK, 2018).

Tokom 2019. nastavljeno je sa programom ,,Javni radovi”
Federalnog zavoda. Kao korisnici definirana su javna pre-
duzeda, jedinice lokalne samouprave, drzavne institucije
na svim nivoima, institucije koje djeluju u oblasti socijalne
zaStite, obrazovanja, kulture, komunalne privrede, ekolo-
gije i turizma, kao i nevladine organizacije. Ugovori su se
sklapali na period od Cetiri mjeseca, a pravo ucesSca imale
su sve nezaposlene osobe. Zavod je isplacivao po 400 KM
poslodavcima za svaku osobu koju prime po osnovu javnih
radova (Program sufinansiranja zaposljavanja 2019, 2018).

Do promjene u nazivu programa doslo je 2020. godine,
od kada se naziva ,Javni radovi i pomo¢ potrebnima”.
Takoder se omogucava klizni angazman koji moze trajati
od jednog do 12 mjeseci, ali ciljevi uglavhom ostaju nepro-
mijenjeni. Program je rekonstruiran u dvije podmijere, tj.



javne radove koji mogu trajati od jednog do Cetiri mjeseca
i radi se o poslovima iz oblasti infrastrukture, komunalnih i
ekoloskih usluga, kulture, obrazovanja i sl. Kao druga pod-
mjera definirana je ,Pomo¢ potrebnima” koja se odnosi na
rad u oblasti socijalne zaStite i moZe trajati od jednog do
12 mijeseci. Za prvu podmjeru izdvajalo se 430 KM poslo-
davcu, bez obzira na nivo stru¢ne spreme zaposlenika. Za
. Pomoc potrebnima” placalo se 400 KM za osobe sa SSS-
om i 500 KM za osobe sa VSS-om (Program sufinansiranja
zaposljavanja 2020, 2020).

Primjer mjere javnih radova provedenih na kantonalnom
nivou nalazimo u Kantonu Sarajevo za 2019. godinu. Tada
je Sluzba za zaposljavanje uspjela kreirati rekordne progra-
me u iznosu od cca 17.300.000 KM, $to je najvedi iznos
ikada investiran, a ujedno je plasiran i najvedi broj mjera
ikada. Dvije od mjera te godine u KS-u bili su , Javni rado-
vi” (Program mijera za podsticaj zaposljavanja i odrzavanja
viSe stope zaposlenosti i poboljsanje strukture zaposlenih
u Kantonu Sarajevo u 2019. godini, 2019) i , Javni radovi
PLUS" (Sluzba za zaposljavanje Kantona Sarajevo, 2019).

Na prvoj mjeri angaZzirano je 600 osoba u investiciji vrijed-
noj 1.059.600 KM, a na drugoj jos 300 osoba uz investiciju
od 529.000 KM. Naknada za javne radove iznosila je 800
KM neto za radnika, tj. 883 KM bruto po radniku, a svi
ostali eventualni troSkovi padali su na teret poslodavca.

U BiH nailazimo i na primjere medunarodne podrske pro-
vodenju javnih radova. Jedan od njih je i projekat , Lokalni
integrisani razvoj” (LIR) koji je finansirala EU, a implemen-
tirao ga je UNDP. Primarni cilj bio je pomoci razvoj opcina
pogodenih poplavama i opcina sa vec¢im brojem izbjeglih
i raseljenih osoba.

Trajao je od 2016. do 2018. godine i obuhvatao 21 opdinu,
gdje se radilo na podizanju Zivotnog standarda, povecanju
socijalne inkluzije i odrzivom socioekonomskom razvoju
uopce. Javni radovi Cinili su vazan element, pa tako nailazi-
mo na podatak da je 2018. godine u pet lokalnih zajednica
angazirano 160 osoba iz socijalno ugrozenih kategorija
stanovnistva, i to u Varesu. Zep¢u, Orasju, Maglaju i Foci.
Vrijednost projekta bila je 373.000 KM, od cega je EU fi-
nansirala 250.000 KM, a ostatak lokalne zajednice (UNDP
BiH, 2018).

Iz svega navedenog namece se zakljuc¢ak da u BiH postoje
mehanizmi kojima lokalne zajednice mogu pokrenuti jav-
ne radove, ali da su one u postojecim sistemima veoma
¢vrsto vezane i djelimi¢no ovisne o sluzbama i zavodima
za zaposljavanje. Ipak, postojeca zakonska regulativa nudi
raskoSan prostor i za samostalnu organizaciju javnih ra-
dova ukoliko lokalna zajednica eventualno ima problem
politicke ili operativne saradnje sa sluzbama i zavodima,
mada ovi modeli jo$ nisu razradeni. Takoder, bilo bi dobro
u FBiH zakonski bolje definirati javne radove, po uzoru na
RS, kako bi se ovaj mehanizam zakonski zaokruzio.

FRIEDRICH-EBERT-STIFTUNG - JAVNI RADOVI U LOKALNOJ ZAJEDNICI

NEKE OD ZNACAJNUIH KRITIKA

JAVNIH RADOVA

Neke od kritika velikih javnih radova idu u smjeru isticanja
nejednake pozicije npr. SAD-a tridesetih godina proslog
stoljeca i zemalja u razvoju danas, odnosno zemlje kakva
je upravo Bosna i Hercegovina. Prije svega, istice se da
su javni radovi u SAD-u finansirani budzetskim suficitom,
odnosno viskom raspolozivog novca, nasuprot velikih
budzetskih deficita kakve BiH danas ima i koje sanira veli-
kim kreditnim zaduzenjima.

Takoder, prilicno vazna zamjerka je i to sto je BiH danas
pretezno uvozna zemlja. Cinjenica je da uvozimo luk,
krompir, mlijeko, vodu, skoro svu tehnicku robu, itd. Kada
se javnim radovima donekle prevazide problem nezapo-
slenosti i pojaca kupovna moc stanovnistva, izostaje (ili
je znacajno losiji nego bi trebao biti) sekundarni efekat,
odnosno momenat u kom radnici kupovinom domacih
proizvoda doprinose razvoju firmi i odrzavanju i stvaranju
radnih mjesta u domacim kompanijama (Mikerevi¢, 2016).

Umjesto toga, moZze se pretpostaviti da se veliki dio novca
uloZzenog u javne radove kroz kupovinu poslovi¢no jefti-
nijih, uvoznih proizvoda, odlijeva iz BiH i ne daje Zeljeni
rezultat po ekonomiju.

Sustina javnih radova u smislu ozivljavanja ekonomije jeste
upravo povecanje potrosnje. Medutim, kada vecina tog
novca ili njegov znacajan dio kasnije odlazi van drzave,
umanjuju se ocekivani sekundarni efekti. Ovaj problem je
nesto manji kada govorimo o jednostavnijim javnim rado-
vima koji se provode u lokalnoj zajednici, ali problem i dalje
postoji i zakonodavci bi morali razmisljati o razvoju shema
vaucera kojima bi se potrosnja eventualno usmijerila dalje
ka domacim proizvodima i domacim proizvodacima. Sli¢cno
rjeSenje sa vaucerima uvidamo i u mnogim evropskim dr-
Zavama, gdje se u vremenu postpandemijske ekonomske
krize vaucerima koji se mogu unovciti samo u vlastitoj ze-
mlji pokusava zaustaviti odliv novca. Sheme se u zemljama
EU sada koriste prvenstveno za zaStitu domaceg turizma,
ali to ne znaci da nisu dobra osnova za razvoj vaucera za
javne radove. Ovo rjeSenje je vrlo osjetljivo i moralo bi mu
se pristupiti iznimno paZzljivo i oprezno kako bi se izbjegle
zloupotrebe, te kako bi se osiguralo da beneficioneri ipak
dobiju dostojanstvenu naknadu za svoj rad.

Naredni veliki problem pojavljuje se ukoliko se javni radovi
percipiraju kao krunski i jedini nacin izlaska iz odredene

krize. Drzava ne posjeduje sav novac u opticaju. Naprotiy,
ona posjeduje procent novca izrazen putem razlicitih fi-
skalnih i parafiskalnih nameta, a vecina novca se zapravo
nalazi u vlasnistvu gradana. Cak i kada bi drZava sav svoj
novac uloZila samo u javne radove, to ne bi donijelo dugo-
rocni spas ekonomije. Kritike ove vrste primjerene su ako
su javni radovi jedini alat kom drzava pribjegava kako bi se
oduprla krizi. Ako su javni radovi samo dio palete mjera,
ovakve kritike nisu na mjestu jer ambicija javnih radova
nije da sami rijeSe sve probleme i sve zaposle, nego da u
kriznom periodu ponude injekciju koja ¢e pomodi ubrzanje
obnove, te doprinijeti stvaranju boljeg infrastrukturnog i
socioekonomskog okruzenja, $to ¢e dugoro¢no pomocdi
razvoju privrede kroz privatne inicijative.

Cesta kritika prema javnim radovima jeste i njihova dugo-
roc¢na neucinkovitost, odnosno cinjenica da mnogi korisnici
javnih radova u godini nakon napustanja posla nece tako
lako pronaci posao. Ovo, svakako, jeste tac¢no, ali neop-
hodno je poci od toga da ambicija javnih radova nije da
dugoroc¢no zaposle tesko zaposljive kategorije, nego da
budu jedan od alata na putu njihove ekonomske aktivacije
i pospjesenja pozicije na takozvanom trzistu rada.

Pitanje pokretanja javnih radova u zemljama sa velikim
brojem nezaposlenosti jos je jedna od kritika na koje cete
Cesto naici. Praksa jeste pokazala da javni radovi daju bo-
lji efekat ako su u pitanju ekonomije koje inace nemaju
veliki broj nezaposlenih, pa se ovim radovima znacajan
broj naglo otpustenih moZe ponovo privremeno angazirati
da bi se premostila kriza. Ovakva kritika stoji, efekat ce
sigurno biti vedi 5to je ekonomija razvijenija i 5to je manji
broj nezaposlenih. Medutim, to ne znaci da javni radovi
nece imati nikakav efekat, a upravo je njihova uspjesna
primjena u brojnim zemljama u razvoju pokazala kako,
kao jedna od ekonomsko-socijalnih mjera drzave, donose
pozitivne efekte.

Pored kritika liberalnih ekonomskih teoreticara, postoje i
one o zloupotrebi javnih radova u koruptivne svrhe. Ova
opasnost prati svaki veliki javni investicioni projekat, te se
zbog toga pojedini politicari sustezu od javnih radova jer
ne zele da ih se pocne prozivati za navodne pronevijere,
narocito ako govorimo o velikim investicijama. Zanimljivo
antropolosko istrazivanje, provedeno u Peruu kao jed-
noj od zemalja sa najgorom cestovnom infrastrukturom,



pokazuje da su gradani za sve javne investicije izgradnje
puteva uvijek vezali korupciju. Cak i u slu¢ajevima kada nije
bilo nikakvih dokaza ili naznaka, gradani su vjerovali da su
neke od radnji sigurno neregularne (Harvey & Knox, 2015).

U dobroj mjeri ovo je posljedica drustva ogrezlog u ko-
rupciji, gdje je u potpunosti nestalo povjerenje gradana u
poStenu drzavu. Moguce je povudi paralelu i sa bosansko-
hercegovackim tranzicijskim drustvom, gdje je korupcija i
dalje jedan od najvecih problema, te stoga postoji stalna
opravdana briga o mogudim zloupotrebama velikih inve-
sticija, a samim tim i javnih radova. Za nekorumpirane dr-
Zavne sluzbenike ovo ne smije biti kocnica, nego izazov na
koji se odgovara maksimalnim stepenom transparentnosti
pri implementaciji projekata.

Pri provodenju javnih radova neophodna je puna i aktivna
transparentnost, ukljucivanje javnosti u najdetaljnijem i
najsirem mogucem smislu u svaki korak projekta, koalira-
nje sa zvuc¢nim nevladinim organizacijama pri izvedbi pro-
jekta, otvaranje vrata opoziciji pri provodenju, kao i stalna
uklju€enost medija. Glasine ¢e se uvijek Siriti, ali transpa-
rentnost ¢e osigurati da negativne glasine i lazne vijesti
ne nadvladaju istinu. Pojacana lupa javnosti pri ovakvim
projektima mora postojati, ona je najbolji saveznik neko-
rumpiranog nosioca javne funkcije. Ova opasnost znacajno
je manja ako govorimo o javnim radovima manjeg intenzi-
teta, odnosno onima gdje je akcent na socijalnoj pomodi
ili komunalnom odrzavanju.

JAVNI RADOVI NASUPROT
JEDNOKRATNIM FINANSIJSKIM
POMOCIMA

U vremenu krize vrlo ¢esto prva, vjerovatno i najnekre-
ativnija mjera kojoj neke vlasti pribjegnu bude podjela
jednokratnih pomodi. Sli¢ne primjere u znacajnoj mijeri
vidjeli smo i nastankom krize usljed pandemije COVID-19,
te stoga smatramo da se ova vrsta reakcije na krizu treba
posebno analizirati. Efekti ovakve pomoci vrlo su upitni
—sigurno je da svakome dobro dode, ali nikakve ozbiljne
sekundarne i Sire koristi ne mozemo ocekivati. Socijalne
mreze u BiH nisu konsolidirane, sistem ne identificira sve
ljude u potrebi prema stvarnoj potrebi, a ogroman je pro-
stor moguce manipulacije, zloupotrebe u svrhu , kupovine
glasova” i slicno. Nije to samo u BiH; praksa se pojavljuje
i u drugim zemljama. Bilo kakva pomo¢ nije bezvrijedna,
sigurno ce znaciti ljudima koji je dobiju, ali to je samo mrva
koja moZze jedan dan, sedmicu ili mjesec pomodi stavljanje
hrane na sto, i ne mnogo vise od toga.

James Angel, profesor na Poslovnoj skoli Georgetown
Univerziteta potvrdio je da distribucija jednokratnih po-
mocdi u SAD-u ni na koji nacin nije imala efekta na recesiju
2008. godine. Prioritet je kreirati poslove za ljude koji su
ih izgubili, te je za ekonomiju i dugoro¢nu dobrobit grada-
na i radnika mnogo bolje okrenuti se popravljanju puteva
i mostova, zdravstvenog sistema, obrazovanju gradana i
slicno (Beilfuss, 2020).

Javni radovi su daleko efikasnije rjesenje, kojim se ujedno
osigurava naknada radno sposobnim osobama u stanju
potrebe, te se vrijednost tog novca multiplicira u korist Sire
zajednice i samog radnika dugoro¢no. Ovo ne znadi da su
jednokratne pomodi bespotrebne; naprotiv, one su vazan
alat u mrezi socijalne pomoci kada postoji hitna i iznenad-
na potreba za koju nema drugog nacina zadovoljenja kroz
postojece sheme socijalne zaStite. One su individui ili do-
macinstvu u tom trenutku mozda jedini nacin da prevazide
novonastalu situaciju. Ipak, masovne jednokratne pomoci
nisu isto Sto i ciljana, obrazloZena i podrobno objasnjena
jednokratna pomoc¢. Umjesto njih, novac se moze mnogo
bolje iskoristiti za ispunjenje istih ciljeva i kreiranje vece
dobiti kako za korisnika tako i za drustvo.

JAVNIH RADOVA

Ranije je ve¢ naznaceno da se ne moze svaka javna in-
vesticija kategorizirati kao javni radovi, odnosno da je za
organizaciju javnih radova potreban osmisljen, planski i
sistematiziran pristup, sa jasnim ciljevima, indikatorima i
trajanjem. U nastavku je obrazloZenje nekoliko klju¢nih ta-
¢aka neophodnih za adekvatno provodenje javnih radova.

KREIRANJE PLANA

Prvi korak u uspostavljanju jeste donosenje okvirnog pla-
na javnih radova u kom ce se precizirati problemi koji se
pokuSavaju prevazic¢i, oCekivani kratkoroc¢ni i dugorocni
rezultati, ciljana skupina primarnih radnika, sekundarne
ciliane skupine, odnosno osobe koje trebaju imati korist
od rezultata javnih radova, indikatori prema kojima ce se
mjeriti uspjeh javnih radova, vrsta i oblast radova i slicno.
Ovi planovi trebaju biti uskladeni sa strategijama i posto-
je¢im planovima razvoja, kako bi javni radovi doprinijeli
ostvarenju ranije zacrtanih razvojnih ciljeva.

Javni radovi trebaju imati ograniceno trajanje (obi¢no od tri
do 12 mijeseci, a u prosjeku Sest mjeseci) i u tom periodu
postici svoje zacrtane ciljeve. Primarni beneficioneri trebaju
biti osobe iz ugrozenih kategorija koje u tom periodu nisu
radno angazirane, a njihova primanja trebaju biti dostojan-
stvena, ali ne tako visoka da rad na javnim radovima bude
privlacniji od rada u privatnom sektoru. To su najcesce du-
goroc¢no nezaposlene osobe, tesko zaposljive i socijalno
osjetljive kategorije, osobe koje u datom periodu ne mogu
pronadi zaposlenje iz drugih razloga i sl.

Realna je mogucnost da veliki broj osoba koje spadaju u
zadatu kategoriju bude zainteresiran za ucesce, pri ¢emu
se donose dodatni kriteriji: uvode se gradacije, ogranicenja
uceSc¢a u nekom periodu ili prema broju ¢lanova domacin-
stva, itd. Takoder, moze se pribjeci i nasumi¢nom izboru
medu osobama koje ispunjavaju kriterije.

Prema programu javnih radova, moguce je angazirati 0so-
be koje posjeduju specificne potrebne vjestine. Medutim,
jos je bolje ukoliko imamo planiranu i predvidenu obuku.
Takav pristup povecava kvalitet izvodenja radova i donosi
vecu dugorocnu korist samim korisnicima.

Ciljevi koje zadajemo moraju biti mjerljivi kako bismo
znali koliko su uspjesni javni radovi, te ih eventualno

transformirali ukoliko pravovremeno primijetimo izosta-
nak rezultata.

Kada biramo oblast u kojoj ¢emo provesti javne radove
moramo imati na umu da to ne bi trebali biti radovi u po-
lju gdje ve¢ postoji adekvatna ponuda i potraznja i gdje bi
preusmjerenje drzavnih sredstava dovelo do smanjenja pri-
vatnih investicija. Radi se o oblastima za koje ¢e kompanije
teSko ili ne¢e nikako nadi interes da investiraju, odnosno
o oblastima u kojima je minimalan ili nemogu¢ primarni
ekonomski povrat investicije, ali koji sekundarno doprinose
razvoju zajednice, ekonomije, unapredenju kvaliteta zZivota
gradana, itd.

BUDZETIRANJE JAVNIH RADOVA

Tesko je pronaci opravdanost za dugorocne javne radove
visokog intenziteta. Ekonomski je neisplativo da drzava
koja kroz poreze ubire samo dio novca u opticaju zamije-
ni privatnu inicijativu jer se ve¢ina novca nalazi upravo u
posjedu gradana i kompanija. Medutim, ograniceni javni
radovi, u skladu sa dobro posloZenim ciljevima, svojim pri-
vremenim trajanjem mogu utjecati na ozivljavanje ekono-
mije i samim tim povecanje budzeta.

Za naredni korak u oblikovanju javnih radova neophodno
je kreirati realan i raspoloziv budzetski okvir, prema planu i
mogucnostima. Izvor finansiranja najcesce jesu javni budzet-
ski i vanbudzetski fondovi, ali to nije jedini nacin. Moguce je
implementacijom razlicitih oblika javno-privatnog partner-
stva doci do sufinansiranja, ili posebnim ugovorima sa ve-
¢im brojem kompanija i banaka omoguciti finansiranje kroz
kreditna sredstva. Finansijski instrumenti poput obveznica
takoder su potencijalni izvor svjezeg novca za finansiranje
javnih radova, pogotovo u periodima kriza. Razvoj posebnih
instrumenata fiskalnih i parafiskalnih olaksica i drugih vrsta
ustupaka moze biti nacin privlacenja privatnih kompanija i
banaka u programe javnih radova i donijeti znacajne uste-
de u projektima. Pribjegavanje ovakvim rjeSenjima, narocito
u vremenima kriza, kada je privatnom sektoru servisiranje
obaveza otezano, moze imati viSestruko pozitivan efekat.

Pri kreiranju budzeta javnih radova treba imati na umu Sta
sve Zelimo i mozemo finansirati programom, a Sta oce-
kujemo da sufinansira pravno lice preko kog realizujemo
javne radove.

Uobicajeni troskovi su:

—  Troskovi satnice sa pripadaju¢im doprinosima. Moguce
je dodatnim kriterijima definirati progresivni rast sat-
nice u odredenim procentima u slucajevima razli¢itog
nivoa obrazovanja i sl.

— Troskovi toplog obroka, prevoza i osiguranja radnika
— Troskovi za sredstva za rad (oprema, alat, masine i sl.)

— Troskovi materijala za rad (sirovine, sadnice, dubrivo,
sredstva za dezinfekciju, potrosni materijali, itd.)

— Troskovi obuke radnika ukoliko je neophodno da
obuku provodi neko izvan pravnog lica koje provodi
javne radove

— Drugi troskovi u skladu sa specifi¢cnostima javnih
radova

USPOSTAVLJANIJE TUJELA ZA
IMPLEMENTACHU JAVNIH RADOVA

Dobro strukturirani javni radovi nemogudi su bez autoriteta
koji ih implementira, nadzire, evaluira i kontrolira cijelim
njihovim tokom. Ovo tijelo moZe biti odredeni odjel posto-
jec¢e administracije ili potpuno odvojeno i zasebno tijelo,
formirano ad hoc ili uspostavljeno zarad dugoro¢nog rada
na javnim radovima.

Stepen involviranja tijela za implementaciju javnih radova
zavisi od plana radova, ali i od programa koji se izraduje
za svaki specifi¢ni projekat. Ovo tijelo u svakom slucaju
mora kreirati programe javnih radova, pratiti kako se pro-
vode, ocjenjivati uspjesnost i izvjeStavati o toku i rezultati-
ma.

Program javnih radova moze biti osmisljen tako da kom-
pletan posao provodi tijelo za implementaciju, od odabira
korisnika, rukovodenja poslovima, do isplata. Ova mogu¢-
nost zahtijeva veliku operativnost i svestrane ljudske resur-
se unutar tijela za implementaciju i tesko je pronadi takve
primjere u savremenoj praksi BiH i regije.

Moguce je i da tijelo za implementaciju za partnera ili
partnere putem javnog poziva direktno uzme javnu kom-
paniju, socijalno preduzece ili nevladinu organizaciju koja
¢e koordinirati konkretan rad, npr. kada se u javnim ra-
dovima angazira javno komunalno preduzece u kom ce
primarni korisnici raditi i koje ¢e implementirati zacrtani
program javnih radova ili neki njegov dio. Broj partnera
nije ogranicen i zavisi od nacina na koji se sroci program
javnih radova.

S druge strane, moguce je program javnih radova strukturi-
rati tako da tijelo za implementaciju ima jednog ili viSe jav-
nih, privatnih ili nevladinih partnera koji ¢e imati specifi¢ne
zadatke, prema uputama koje je tijelo za implementaciju
izradilo u programu javnih radova.

Postoji i tre¢a opcija — gotovo potpuni out source pristup
— gdje npr. lokalna zajednica finansira i saraduje u izradi
programa javnih radova, dok odabrani implementator radi
sav ostali posao i preko izvjeStaja odgovara o uspjehu reali-
zacije i utrosku sredstava. Najcesci primjer je kada lokalna
zajednica uzme SluZbu za zaposljavanje kao partnera, a
zatim Sluzba pravi odabir pravnih lica koja ¢e provoditi
program, regrutaciju primarnih korisnika (beneficionera)
koji ¢e biti angazirani na javnim radovima, te vrsi nadzor
nad realizacijom. Ovaj primjer gdje lokalne zajednice rade
direktno sa Sluzbom za zaposljavanje danas je ujedno i
najcesci nacin provodenja javnih radova u regiji, te postoji
jasna pravna podloga za takvo djelovanje u BiH. Nazalost,
rijetko nailazimo na praksu da u lokalnim zajednicama po-
stoji neko tijelo za implementaciju koje razvija programe
javnih radova uskladene sa potrebama i razvojnim plano-
vima lokalne zajednice. Vise se tu radi o ad hoc progra-
mima nego o javnim radovima kao strukturiranom dijelu
razvojnog socioekonomskog djelovanja.

Ovi predloZeni pristupi ne moraju biti jedini, ali ono sto
je sigurno jeste da mora postojati jasan plan i struktura.
Proste javne investicije nisu isto Sto i javni radovi, niti se
ozbiljan efekat moze ocekivati bez serioznog pristupa.

Kada u fokus uzmemo lokalne zajednice, javni radovi se
rijetko koriste u glomaznim projektima infrastrukturne ob-
nove i slicno. Naravno, ovo nije nemoguce, i ako je opcina
u prilici — sigurno o tome treba razmisljati, narocito ako
govorimo o revitalizaciji komunalne infrastrukture. Ipak,
mnogo ¢esci su poslovi iz oblasti komunalnog odrzavanija,
socijalne pomodi i podrske i drugi, koji se primarno svode
na jednostavnije usluge, kada nisu potrebna velika dodat-
na ulaganja, mehanizacija i kompleksnije obuke.

Primjeri poslova koji se mogu organizirati putem javnih
radova danas:

Aktivnosti na polju prevencije,

—  Pomo¢ starima,

— Pomo¢ socijalno ugrozenima,

—  Pomo¢ osobama s invaliditetom,

—  Projekti besplatnih edukacija, digitalnog opismenja-
vanja i sl.

— Zastita i Cuvanje kulturnog naslijeda i arheoloskih
nalazista,

— Pomodni poslovi u pozorisnoj, muzejskoj i biblioteckoj
djelatnosti,

—  Pomo¢ni polovi u turizmu,
— Uredenje i izgradnja puteva,

— Uredenje i izgradnja nasipa i kanala,



— Uredenje i izgradnja pruga,

— Uredenje i izgradnja mostova,

— Uredenje grobalja,

— Rekonstrukcija kanalizacione i vodovodne mreze,

—  Rekonstrukcija i izgradnja objekata od javnog interesa,
— Uredenje mjesnih zajednica,

— lzgradnja igralista,

— Uredenje neplanski izgradenih i zapustenih naselja —
poboljsanje uvjeta zivota,

— Sanacija divljih deponija,

— CiSc¢enje i odrzavanje obala i korita rijeka, jezera,
kanala i odvoda,

—  Ciscenje i odr#avanje parkova i drugih javnih povrgina,
—  Ciscenje snijega,

—  Ciscenje grada nakon nanosa usljed obilnih padavina,
—  Posumljavanje,

— Razvoj ekoloskih posjeda,

- Ciscenje, ¢uvanje i zastita Suma, zasticenih podrudja i
parkova prirode,

—  Razvoj seoskih podrucja i poljoprivredne infrastrukture,

— Montaza i odrzavanje opreme na igralistima i drugim
javnim povrsinama,

—  Priprema zemljiSta za izgradnju javnih objekata,
—  Pomo¢ pri uspostavljanju novih deponija,
—  Drugi sli¢ni poslovi.

Ovaj spisak nije konacan i sluzi tek kao prijedlog sta se
sve moze raditi u lokalnoj zajednici danas. Javni radovi
moraju sluziti zacrtanim ciljevima i svrsi, a, nazalost, pre-
Cesto se koriste kao svrha sami sebi, sto umanjuje njihovu
najvecu prednost u vidu mogucnosti viSestruke dobiti od
istin sredstava. Oni jesu dio socijalne mreZe zastite teSko
zaposljivih osoba i osoba koje naglo ostanu bez posla, ali
su i mnogo vise od toga.

Istim sredstvima umjesto puke podjele jednokratnih nakna-
da moguce je rjesavati nagomilane probleme u lokalnoj za-
jednici: ocistiti divlje deponije koje se godinama gomilaju;
urediti neuredene i zapuStene zelene povrsine koje sada
predstavljaju opasnost, a mogle bi biti idealni parkovi i

izletiSta; obnoviti stare kule i tvrdave i praviti sadrzaj za njih
kako bi od rusevina prerasle u turisticku atrakciju; kreirati
sistem brige za stare i iznemogle osobe koje se ne mogu
brinuti same o sebi ili sistem podrSke osobama s invalidite-
tom koje ne mogu samostalno funkcionirati; ocistiti, ogra-
diti i urediti nekropole ste¢aka; urediti ¢esto devastirane ili
neadekvatne socijalne stanove za osobe koje to same ne
mogu ili ne znaju uraditi; urediti Skole i druge institucije od
znacaja, renovirati njihova kupatila i holove, napraviti nove
klupe i stolice; kreirati mrezu kuc¢ne dostave hrane iz javnih
kuhinja; praviti nasipe na mjestima koja Cesto plave; pra-
viti podzide i posumljavati klizista; praviti nove vodovode
i kanalizacije ili septicke jame; uredivati dotrajale puteve;
organizirati besplatne kurseve jezika, upotrebe racunara i
drugih vjestina vaznih za pomo¢ pri kasnijem zaposljava-
nju; preurediti zapusteni prostor mjesne zajednice ili dru-
gog javnog objekta u poslovni centar, gdje bi novi mladi
poduzetnici mogli besplatno koristiti kancelarijske prosto-
re, itd. Veliki broj problema koji lokalna zajednica ima i za
koji bi svakako prije ili kasnije izdvojila sredstva moZe se
rijesSiti kreativnim pristupom javnim radovima, a istovreme-
no pomodi osobama koje traze posao i kojima e i novac
i novo iskustvo znaciti u svakodnevnom Zivotu, u prona-
lasku posla i o¢uvanju psihickog i fizickog zdravlja. Vazno
je potcrtati da u okviru javnih radova mozemo angazirati i
visokoobrazovane osobe ukoliko adekvatno strukturiramo
plan, a da je najbolji rezultat dugorocnog pronalaska posla
nakon javnih radova upravo kod ove kategorije gradana.
Na ovaj nacin postavljeni, javni radovi nisu trosak, nego
znacajna prilika lokalnoj zajednici za ustedu sredstava, ali
i vazna socioekonomska razvojna 3ansa. Pitanje je samo
Sta to vasa lokalna zajednica najvise treba i u kom smjeru
je planiran njen daljnji socioekonomski razvoj.

Promovirati javne radove kao priliku za visestruko
iskoriStavanje sredstava za pomoc¢ stanovnistvu, di-
rektno radnom aktivacijom i indirektno razvojem in-
frastrukturnih, socijalnih, komunalnih, edukativnih i
drugih usluga lokalne zajednice;

Inicirati uspostavljanje mehanizama za javne radove
kreiranjem posebnih jedinica u administraciji lokalne
samouprave i zaklju¢ivanjem ugovora i memoranduma
o saradnji sa zavodima i sluzbama za posredovanije pri
zaposljavanju;

Inicirati donosenje stru¢nih, mjerljivih i razvojno ori-
jentiranih programa javnih radova, utemeljenih na
strategijama i drugim vaznim razvojnim dokumentima
lokalne samouprave;

U kreiranju programa na umu imati ranjive i teSko
zaposljive kategorije, ali se ne ograniciti samo na
njih, nego kreativnim pristupom rjesavanju nekih od
najvecih problema lokalne zajednice pronaci nacin za
angazman i visokoobrazovanih kadrova, jer su upravo
oni jedan od najznacajnijih neiskoristenih resursa lo-
kalne zajednice;

Insistirati na pravovremenom budZetiranju i planiranju
javnih radova u lokalnoj zajednici, te aktivno traziti pri-
like za sufinansiranje, u saradniji s viSim nivoima vlasti,
zavodima, sluzbama i medunarodnim organizacijama;

Aktivno pratiti efekte javnih radova u odnosu na ciljeve
zacrtane u programima, te ih prilagodavati ukoliko se
ne postizu zeljeni efekti;

Intenzivno koristiti javne radove u periodima ekonom-
ske regresije kakva je kriza uzrokovana pandemijom
COVID-19.

JAVNI RADOVI U LOKALNOJ ZAJEDNICI

Prilika za ekonomski i socijalni razvoj lokalnih zajednica

Javni radovi u savremenoj Bosni

i Hercegovini, a narocito na
lokalnom nivou, znacajno izostaju,
uglavnom se veoma malo koriste i
ne primjecuje se njihova vrijednost.
Stoga je od velike vaznosti izgraditi
kapacitete i alate drzave.

Ova analiza ukazuje na mogucnosti
javnih radova — pogotovo
komunalnih i socijalnih — u lokalnim
zajednicama, nude se primjeri

kako da se uspostave i provode
javni radovi, primjer kako sistemski
pristupiti — kako je radeno kroz
historiju i kako se radi danas,

te kakve direktne i indirektne
benefite lokalne zajednice gradani i
gradanke mogu ocekivati.

Vise informacija o ovoj temi pronadite na:

www.fes.ba




